
Kominuke  ministara  vanjskih
poslova  zemalja  Upravnog
odbora  Vijeća  za
implementaciju mira
Dana  22.  septembra  1999.  Visoki  predstavnik  za  Bosnu  i
Hercegovinu  je  imao  sastanak  na  ministarskom  nivou  sa
članovima Upravnog odbora Vijeća za implementaciju mira (PIC).

Upravni  odbor  je  novom  Visokom  predstavniku,  Wolfgangu
Petritschu,  poželio  dobrodošlicu;  Visoki  predstavnik  je
naglasio  svoje  opredjeljenje  da  provede  civilne  aspekte
mirovnog sporazuma iz Daytona i Pariza te deklaracije Vijeća
za implementaciju mira.

Upravni  odbor  je  pozdravio  i  podržao  izlaganje  Visokog
predstavnika o njegovom konceptu “odgovornosti” – tj. ideji da
ljudi Bosne i Hercegovini preuzmu odgovornost za napredak u
implementaciji Mirovnog sporazuma i konačno za ulazak Bosne i
Hercegovine  u  evropske  institucije.  Upravni  odbor  je
konstatovao da političke vođe u Bosni i Hercegovini moraju
odgovorno  provesti  transformaciju  zemlje  iz  stanja  rata  i
etničkog  sukoba  u  pluralizam  i  moderno  građansko  društvo,
umjesto da tu transformaciju sprečavaju. Konstatovali su da to
iziskuje istinski nezavisne medije i jačanje vladavine zakona.

Upravni odbor je također pozdravio odluku Visokog predstavnika
da svoj rad usmjeri na ključne strateške oblasti:

Ekonomsku reformu, sa posebnim naglaskom na borbi protiv1.
korupcije,  koja  bi  Bosni  i  Hercegovini  omogućila  da

dostigne  nivo  transparentnosti  i  prosperiteta  koji
odgovara evropskim standardima.

Nastavak povratka raseljenih lica i izbjeglica.1.

Razvoj zajedničkih institucija koji će osigurati da Bosna1.
i Hercegovina funkcionira kao moderna država, koja je
odgovorna svojim građanima.

Upravni odbor i Visoki predstavnik očekuju da će novi Stalni
izborni zakon stupiti na snagu do februara 2000.

Upravni  odbor  je  također  istakao  važnost  i  podržao
implementaciju  Konačne  odluke  o  Brčkom.

Upravni  odbor  i  Visoki  predstavnik  su  se  složili  da  Pakt
stabilnosti za jugoistočnu Evropu nudi širok regionalni okvir
za dalji napredak u Bosni i Hercegovini. U tom regionalnom
kontekstu,  ministri  zemalja  Upravnog  odbora  i  Visokog
predstavnika podržali su izjavu političkih direktora od 17.
septembra 1999. u vezi sa predstojećim izborima u Hrvatskoj, i
njihovim potencijalnim uticajem na Bosnu i Hercegovinu.

Upravni  odbor  je  izrazio  puno  povjerenje  u  novog  Visokog
predstavnika, konstatujući da on ima sve ovlasti koje mu daje
sporazum  iz  Daytona  i  Pariza  te  deklaracije  Vijeća  za
implementaciju mira. Upravni odbor je izrazio podršku Visokom
predstavniku u njegovom daljem radu na koordinaciji aktivnosti
drugih međunarodnih agencija u Bosni i Hercegovini.

Upravni odbor je pozdravio planove Visokog predstavnika da



podnese prijedlog budžeta za 2000. godinu, koji će odražavati
njegove ključne prioritete, bez povećanja sredstava.


